
Avisu pùblicu po s’entrega de cuncessionis de 
suolo pùblicu in ocasioni de su Cuncertu “I 
Nomadi” in Sètimu.

Si fait sciri a totus is operadoris interessaus, titolaris de permissu po fai cumèrciu in logu pùblicu, 

chi in sa dii de su 13 de Cabudanni 2024, in su Comunu de Sètimu, a foras de su parcu “Sa Terra de 

sa Crèsia”, nc’at a èssiri su cuncertu “I Nomadi a Settimo San Pietro”.

Cunforma a s’art. 4 de su Regulamentu po su cumèrciu in Àreas Pùblicas in ocasioni de festas 

localsi, aprovau cun Deliberatzioni de s’Acorrada Generali n.19 de su 24.09.2007, is domandas po 

s’ocupatzioni de su suolo pùblicu (castiai is mòdulus alliongiaus) in ocasioni de su spetàculu in

Comunu de
Sètimu



ogetu, tocat chi lompant, deghinò no s’ant a arriciri, a intru de sa de seti diis a innantis de 

cussa de su cuncertu, est a nai a intru de sa dii de cenàbara 06 de Cabudanni 2024, imperendi 

custas maneras: 

- imbiendi una pec  a s’indiritzu: suape.parteolla@pec.it;

Cunforma a su regulamentu numenau asuba, is logus s’ant a entregai castiendi sa dii de lòmpida a 

su protocollu. 

Is logus a disponimenut po incarrerai s’atividadi de cumèrciu in àrea pùblica, agataus cunforma a sa

delìbera de Giunta de su Comunu de Sètimu n. 77 de su 09.08.2024, funt in bia Cuccuru Nuraxi e in

sa bia Primo Maggio e funt pratzius aici cumenti amostau innoi asuta: 

- N. 3 logus po autobar (paninus, patatinas e bufòngiu e bia)

- N. 1 logu po bendi mandiari tìpicu de is festas (turroni, nuxeddas e boboetus)

- N. 1 logu po bendi mandiari fritu;

- N. 1 logu po bendi pitzas/pitzetas de si ndi liai;

- N. 1 logu po bendi gelaus;

- N. 2 logus pensaus po bendi bufòngiu e bia (chene de cos’e papai);

S’Ufìtziu Cumèrciu at a èssiri a disponimentu po ndi sciri mellus  a su nùmeru 070 74414115/16. 

